ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2017 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածներով և Հայաստանի Հանրապետության կառավարության 2011 թվականի փետրվարի 17-ի N304-Ն որոշման 1-ին կետով հաստատված կարգի 5-րդ և 6.2-րդ կետերով սահմանված դրույթները` Հայաստանի Հանրապետության կառավարությունը   ո ր ո շ ու մ է.

    1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հրազդան քաղաքի  Կենտրոն թաղամասի  թիվ 49 հասցեում գտնվող շենքի «Բ» մասնաշենքի 1-ին հարկից 24 835 000 ՀՀ դրամ գնահատված արժեքով 370 քառ.մետր մակերեսով տարածքը /այսուհետ՝ տարածքը/ հետ վերցնել Հայաստանի Հանրապետության կրթության և գիտության նախարարության ենթակայության <Հրազդանի Հովսեփ Օրբելու անվան N 13 ավագ դպրոց> պետական ոչ առևտրային կազմակերպությունից ու անհատույց օգտագործման իրավունքով հինգ տարի ժամկետով տրամադրել Հայաստանի երիտասարդական հիմնադրամին /այսուհետ` Հիմնադրամ/ /գտնվելու վայրը՝ 0001 ՀՀ ք.Երևան, Աբովյան 50/5/՝ իր կողմից ներկայացված ծրագրով նախատեսված աշխատանքների իրականացման նպատակով:
   2. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) եռամսյա ժամկետում, <Հրազդանի Հովսեփ Օրբելու անվան N 13 ավագ դպրոց> պետական ոչ առևտրային կազմակերպության (այսուհետ՝ Կազմակերպություն) հետ կնքել 2012 թվականի մայիսի 07-ին կնքված N 40/0012 ոչ բնակելի տարածքի անհատույց օգտագործման պայմանագրում սույն որոշումից բխող փոփոխություն կատարելու մասին համաձայնագիր /այսուհետ՝ համաձայնագիր/՝ համաձայնագրում սահմանելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին,
2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Հիմնադրամի հետ կնքել սույն որոշման 1-ին կետում նշված տարածքի անհատույց օգտագործման պայմանագիր /այսուհետ` պայմանագիր/` պայմանագրում սահմանելով, որ.

ա. Հիմնադրամը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր կիսամյակի ավարտից հետո 15-օրյա ժամկետում,


բ. իր կողմից ներկայացված ծրագրով ստանձնած պարտավորությունները չկատարելու կամ ոչ պատշաճ կատարելու դեպքում, սույն որոշման հիման վրա կնքված պայմանագիրը ենթակա է լուծման,


գ. պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին:

ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

<Համահայկական երիտասարդական միջազգային կենտրոն> հիմնադրամը, որի իրավահաջորդն է հանդիսանում Հայաստանի երիտասարդական հիմնադրամը, ստեղծվել է ՀՀ կառավարության 2001թ. հունիսի 11-ի թիվ 520 որոշմամբ և իր  գործունեության ընթացքում իրականացրել է կրթական, գիտական, մշակութային, երիտասարդների սոցիալական, առողջապահական, զբաղվածության հիմնախնդիրների լուծմանն ուղղված բազում ծրագրեր: Հիմնադրամի առանձնահատկությունն այն է, որ այն հավասարապես ուշադրություն է դարձնում երիտասարդներին հուզող բոլոր բնագավառներին` հատուկ ուշադրություն դարձնելով երիտասարդների գիտական, հոգևոր-հայրենասիրական դաստիարակությանը, կարևորում երիտասարդական ձեռներեցության զարգացումը` իրականացնելով տարաբնույթ ծրագրեր: Հիմնադրամի նպատակն է աջակցել Հայաստանի զարգացմանն ու ամրապնդմանը, Հայաստանում ընթացող ժողովրդավարական գործնթացներին, իրավական պետության և քաղաքացիական հասարակության կայացմանը, կազմակերպել Հայաստանի մշակութային և պատմական ժառանգության տարածումն ու ներկայացումը արտերկրում, աջակցել Հայաստան-Արցախ-Սփյուռք կապերի ամրապնդմանը, համատեղ ծրագրերի մշակմանն ու իրականացմանը: Հայաստանի երիտասարդական հիմնադրամի կազմում գործում են երիտասարդական կենտրոններ Հայաստանի Հանրապետության տարբեր մարզերով:

        Ելնելով վերոգրյալից և հաշվի առնելով, որ Հայաստանի Երիտասարդական հիմնադրամը դիմել է ՀՀ կառավարությանն առընթեր պետական գույքի կառավարման վարչություն՝ հիմնադրամի կողմից դեռևս 2012 թվականից վարձակալած <Հրազդանի Հովսեփ Օրբելու անվան N 13 ավագ դպրոց> ՊՈԱԿ-ին անհատույց օգտագործման իրավունքով ամրացված ՀՀ Կոտայքի մարզի ք. Հրազդան, Կենտրոն թաղամասի թիվ 49 հասցեում գտնվող «Բ» մասնաշենքի 1-ին հարկից 370 քառ.մետր մակերեսով տարածքն անհատույց օգտագործման իրավունքով հիմնադրամին տրամադրելու խնդրանքով, միաժամանակ ներկայացնելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ և 6.2-րդ կետերին համապատասխան գործարար ծրագիր, ՀՀ կառավարությանն առընթեր պետական գույքի կառավարման վարչության կողմից մշակվել է ՀՀ կառավարության նշված որոշման նախագիծը, համաձայն որի նախատեսվում է Հրազդան  քաղաքի Կենտրոն թաղամասի  թիվ 49 հասցեում գտնվող շենքի «Բ» մասնաշենքից 24 835 000 ՀՀ դրամ գնահատված արժեքով 370 քառ.մետր մակերեսով տարածքը հինգ տարի ժամկետով անհատույց օգտագործման իրավունքով տրամադրել Հայաստանի Երիտասարդական հիմնադրամին:
ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին»   ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        12.01.2017թ.   
 թիվ   01/83-5/236-17
ՀՀ կառավարությանն առընթեր

 անշարժ գույքի կադաստրի

 պետական  կոմիտե

10.01.2017թ.

թիվ ՄՍ/47-17
27.03.2017թ.

ԱՄ/2111-17
ՀՀ կրթության և գիտության նախարարություն

06.05.2017թ.

թիվ 01/12.2/5854-17
ՀՀ արդարադատության նախարարություն

03.05.2017թ.

թիվ 01/7113-17


	1. Որոշման նախագծի վերաբերյալ առաջարկվել է <հատկացնելու> բառը փոխարինել <հանձնելու> բառով: 
1. Որոշման նախագծի վերաբերյալ առաջարկություններ  և առարկություններ չկան: 
1.Որոշման նախագծի վերաբերյալ առաջարկվել է
Հրազդան քաղաքի Կենտրոն թաղամասի թիվ 49 հասցեում գտնվող շենքի Բ մասնաշենքի 1-ին հարկից 370 քառ.մ մակերեսով տարածքը Հայաստանի երիտասարդական հիմնադարամին տրամադրել անհատույց օգտագործման իրավունքով՝ մեկ տարի ժամկետով:
1.Որոշման նախագիծը համապատասխանում է ՀՀ օրենսդրության պահանջներին:

	Ընդունվել է 
Չի ընդունվել, 

քանի որ պետական սեփականություն հանդիսացող տարածքներն անհատույց օգտագործման իրավունքով տրամադրվում են ՀՀ կառավարության որոշման համաձայն, իսկ մեկ տարի ժամկետով անհատույց օգտագործման իրավունքով տրամադրելու նպատակով ՀՀ կառավարության որոշման նախագիծ շրջանառելը նպատակահարմար է:  

	Որոշման նախագծում կատարվել է համապատասխան փոփոխություն



